
ئەو ساتانەی ناسڕێنەوە

گەڕانەوەم بۆ پەرلەمان

)حەقایەتــی تەخشــان و پەخشــانەكە و نامەكەم بۆ 
)ITI

ســەعات )10(ی ســەرلەبەیانی، بە دڵێكی خۆش 
و پــڕ هیــواوە، رووم كــردە پەرلەمان، دەتگووت شــانم 
لەقورســایی بارێكــی ناقــوڵا و گــران ســووك بــووە، 
لەلایــەن خوالێخۆشــبوان)كاكە جوهــر نامق( و )كاكە 
فەرەنسۆ هەریری( پێشوازی گەرمم لێكرا و كرامەوە 
بــە بڕیــاردەری فراكســیۆنی زەرد و پاشــان لە یەكەم 
كۆبوونــەوەی فراكســیۆندا، كرامــەوە بــە ســەرۆكی 
كاك  پەیوەندییــەكان،  و  رۆشــنبیری  لیژنــەی 
فەرەنســۆ زۆر نەدەهــات، بــۆ ئــەوەی 
من ســەرۆكایەتی فراكســیۆنەكە 

بكەم.
لەیەكــێ  لــەو كۆبوونەوانــەدا 
پــاش مشــتومڕێكی چڕوپــڕ 
ســەبارەت بە باری حكومەت 
بڕیــاری  فرەخەرجــی،  و 
پێكهێنانی لیژنەیەكیان دا بۆ 
ئامادەكردنی راپۆرت لەســەر 
ئــەو بابەتــە و دەستنیشــانی 
خوالێخۆشــبوو)د. و  مــن 
)ئەیــاد  و  حەفیــد(  ســەلاح 
نامیق بەقاڵ(كراو دەستبەكار 
بوویــن و راپۆرتەكە ئامادەكراو 
ناردمانە دەستەی سەرۆكایەتی، 
پــاش ئــەوەی دیراســە كرابوو، 
بڕیاری رۆژی خستنەڕووی 
ئامادەبوونــی  بــە  درا 
)بەڕێز كاك كۆســرەت( و 

ئەندامانــی حكومەتەكەیان، بەبێ ئەوەی هیچ كەس 
نــە لەســەرۆكایەتی پەرلەمــان و نــە لەســەرۆكایەتی 

فراكسیۆنەكان نكۆڵییان لێی بێ.
نەهاتنــە  برایــە  دوو  ئــەو  دیاریكــراودا،  لــەوادەی 
ســەر ســەكۆی پەرلەمــان، بــەو بیانــووەی دەنــگ و 
خوێندنەوەی من لەبارترە، ئەوە بوو ســەركەوتمە ســەر 
ســەكۆ و دەســتم بــە خوێندنــەوەی راپۆرتەكــە كــرد، 
هەتــا ماوەیەك دەتگــووت هۆڵەكە گیانلەبەری تیادا 
نییــە، پاشــان بــووە واژە واژ و هــەراو هوریا و دەنگە 
دەنــگ، دەتگــوت بــەر مەیانەكــەی دەمــەو بانگــی 
رەمەزانانە،)بەڕێز كاك كۆسرەت( دەستی بەرز كردەوە 
و وتــی: ئــەم قســانە چین و لە كوێندەرێــوە هێنراون، 
ســڕینەوەی  و  كــرد  وتارەكــەی  راگرتنــی  داوای 
تۆماركراوەكەشی، پاش مقۆ مقۆ بە تێكڕای دەنگی 
ئەندامــەكان راپۆرتەكــە بــه لاوە نــرا و پاشــان بڕیاری 
دانانــی لیژنــەی لێپرســینەوە بۆمــن دانــرا، ئــەو دوو 
بــرادەرەی لەگەڵــم ئەندامــی لیژنەكە بوون، هەســتان 
و خۆیــان بێبــەری كرد لەو راپۆرتە، ئەو دەمە هاتمە 
گــۆ و وتــم: دیــارە ئــەو دوو بەڕێزە ترســاون، كەوای 
لێهات ئەوە بە تەنیا راپۆرتی منە و ئەوە رای منە، 
ئێســتا هەســت ئەكــەم ئەنــدام پەرلەمانــم و نوێنەری 
راســتەقینەی خەڵكی كوردســتانم، خۆ خوانەخواستە 
)كەعبەكە چ نابێ( ئەگەر وتبێتم:تەخشان و پەخشان 
بە پارەی ئەم گەلەوە كراوە، بەڵێ من نووسیومەو لە 
پەروەردگاریش بترازێ، هیچ كەســێك لەدایك نەبووە 

لێی بسڵەمێمەوە.
ئــەوە بوو بە بڕیاری پەرلەمان لیژنەی لێپرســینەوە 
دانــرا، بــە ســەرۆكایەتی خوالێخۆشــبوو كاك نــەژاد 
ئەحمــەد عەزیــز ئاغــا( بــەوەی بــاش بــوو تێكــڕای 

ئەحمەد سالار
تایبەت بە گوڵان دەینووسێت

دەستنووســەكانم لە دۆســیەیەكدا پاراســتبوو خستمە 
ســەرۆكی  جێگــری  كــە  نــەژاد(  )كاك  خزمــەت 
پەرلەمــان بــوو، ئەوە بــوو پــاش لێكۆڵینەوەیان بۆیان 
دەركەوت، تەنانەت یەك حەرف دەستوخەتی من نییە 
و رەنگە تاك و تەرا وشە و رستەیەك، پاشان ئەو دوو 
برادەرەی لەگەڵما بوون وتبوویان ئەو بەخوێندنەوەكەی 
كارەكەی شــێواندووە،بەهەر حاڵ بەڕێز كاك )نەژاد(
بانگــی كــردم و داوای لێبووردنــی لێكــردم كە هیچ 
گوناهێكــی منــی تیــا نەبــووە، ئیدی ئــەو راپۆرتە 
بە راپۆرتی)تەخشــان و پەخشــان(ەكە ناســرابوو بوو، 
هــەر پــاش ئــەو رووداوە بە یــەك دوو مانگ هەموو 
جێگــر وەزیــرەكان بــۆ كۆبوونــەوە منیشــیان بانــگ 
کــرد، گرفتێكیــان ســەبارەت بــە مافێكــی خۆیــان 
هەبوو، كە لە وەزیرەكان بۆ ئەو مافە جیاكراونەتەوە، 
هــەر هەموویــان منیــان راســپارد بچمــە لای )كاك 
كۆسرەت(، منیش بەلامەوە نەگونجاو بوو وتم: نەك 
لەســەر ئەو قســانەی نــاو راپۆرتەكە شــتێكی لەدڵا 
بــێ، بــەڵام هــەر جەختیــان لێكردمەوە، ناچــار قایل 
بووم و وادەی دیدارم لە ســكرتێرەكەی وەرگرت و بە 

دوودڵییەوە سەردانم كرد.
بــەڵام زۆر بەپێچەوانــەی بۆچوونەكــەی منــەوە بە 
ڕوویەكــی خــۆش و هــەواڵ پرســینێكی گەرمــەوە 
پێشوازی لێكردم، منیش داواكاری هاوەڵە جێگرەكانم 
خستە خزمەتی، پێكەنی و وتی: مادام تۆ هاتووی 
ئەوە لەبەر دڵی تۆ رازیم و تەلەفۆنی بۆ بەڕێز)خاتوو 
كافیە ســلێمان( كرد كە بەڕێزیان وەزیری شــارەوانی 
بوو و رایســپارد بەڕێزەوە ئەو كارە ئەنجام بدات و بە 
ڕێز و خۆشەویســتییەوە بەڕێی كردم، بەڕاســتی پتر 

ئەو مەردەم ناسی و خۆشم ویست.

هەر لەو رۆژانەدا بوو كەوتمە سەر خولیای بەشداری 
شانۆی كوردستان لە پەیمانگای جیهانی)ITI(، ئەو 
مەڵبەندە رێكخراوێكی جیهانییە بۆ شــانۆی گەلان، 
ئێمەش ئەو گەلەین كە ئەو گچكە مافەمان بەهۆی 
بوونمان لەناو قەفەسە رەزاگرانە تەنگەی داگیركەران 
ناویــان ناوە)عێــراق( كە لەمێژووی كۆنــدا تەنیا ئەو 
دەشت و بیابانە كاكی بەكاكییە تەختەکه  دەگرێتەوە 
كە لەدوا داوێنی )حەمرین(ەوە دەست پێدەكات، پاشان 
كە ئیســام گەیشتە مەبەســت لە)عێراق( )له كوفە(

وە بــوو هەتا )بەســرە(، بەهــەر حاڵ بیرم لەو بوون بە 
ئەندامییە كردبوویەوە، ئەو دەمە سەرۆكی مەڵبەندی 
)ITI( لــە عێراق)هونەرمەنــد یوســف العانــی( بوو، 
چەنــد جارێك لەو بارەیەوە لەگەڵی دوابووم، ئەو وەك 
مەزنــە هونەرمەندێكــی پێشــكەوتووخواز، نــەك هەر 
لاری لێنەبــوو، بەڵكو پێشــوازی لــە بیرۆكەكە كرد و 

بەلایەوە رەوا بوو هەر بیداتە دەستمان.
ناچــار نامەیەكــم ئاڕاســتەی مەڵبەنــدی جیهانــی 
شانۆ لە )پاریس( كرد، ئەوكات)نەقیبی سەندیكای 
هــاوكات  و  بــووم  كوردســتان(  هونەرمەندانــی 
)ئەندامــی پەرلەمان(یــش بــووم، بــۆ ئــەو مەبەســتە 
لــەڕووی یاســاییەوە قســەم لەگــەڵ بــرای بەڕێــزم 
هەمەوەندی(كــرد،  كاكــە  عه بدولكه ریــم  )دادوەر 
وەك شــارەزایەكی بەتوانــای بــواری یاســایی، كە بۆ 
ئــەو كارە و كردنــەوەی ئــەو مەڵبەنــدە لەكوردســتان، 
و  ئینگلیــزی  زمانــی  بــە  و  نووســی  یاداشــتێكم 
فەرەنســی ناردمان، لەلایەكی دییەوە پشــت ئەستوور 
بــووم بــە رای مەڵبەندەكە لەچەندین وڵاتی ئەوروپی 
كــە پەیوەنــدی تایبەتیــم لەگەڵیاندا هەبــووە، نامەكە 

لەبەرواری )14-2-2005( نێردرا.

منیان راسپارد بچمە لای )كاك 
كۆسرەت(، منیش بەلامەوە 

نەگونجاو بوو وتم: نەك لەسەر 
ئەو قسانەی ناو راپۆرتەكە 
شتێكی لەدڵا بێ، بەڵام هەر 
جەختیان لێكردمەوە، ناچار 

قایل بووم و وادەی دیدارم لە 
سكرتێرەكەی وەرگرت و بە 
دوودڵییەوە سەردانم كرد.
بەڵام زۆر بەپێچەوانەی 

بۆچوونەكەی منەوە بە ڕوویەكی 
خۆش و هەواڵ پرسینێكی 
گەرمەوە پێشوازی لێكردم

پێشـــمەرگە و هونەرمەنـــدە و لـــە ســـەرەتای ژیانـــی پێشمەرگایەتیشـــدا دەســـتی بە كاری هونـــەری كـــردووە، بۆیە هونەری 
شۆڕشـــگێڕی و خۆشەویســـتی وڵات لە گشـــت كارەكانی هونەرمەند حەسەن شـــەریف رەنگی داوەتەوە و بە ئاشكرا هەستی 

پێدەكرێت.
حەســـەن شـــەریف پێیوایـــە مـــەرج نییە گۆرانـــی خەرجـــی و پارەیەكی زۆری  

تێـــدا ســـەرف بكرێت بۆ ئەوەی ســـەركەوتوو بێـــت لەم بارەیـــەوە دەڵێ: ئەگەر 
بگەڕێینـــەوە بـــۆ هونەرمەنـــدە نەمـــرەكان گەنجینەیەكیـــان لـــە دوای خۆیـــان 
جێهێشـــتووە،كارەكانیان تا ئێســـتا بووینەتە بناغەیەك بۆ هونەرمەندان 
كاری لەســـەر دەكـــەن، چونكـــە كاری رەســـەن بـــوون لـــە هەموو 
روویەكـــەوە ئەگـــەر ســـەیریان بكەیـــن دەبینین ئاواز و تێكســـت و 
دەنگـــی هونەرمەنـــد هەموویـــان زۆر گونجاون بۆیـــە بەرهەمێكی 
رەســـەنی زیندوویـــان پێشـــكەش بـــە ئێمە كـــردووە، لێرەدا رەســـەنایەتی و 
دەردەكەوێـــت. هونەرمەنـــد  رۆشـــنبیریی 
حەســـەن شـــەریف دەربـــارەی میدیـــا دەڵـــێ: ئێســـتا بـــە ســـەدان رادیـــۆ و 
رۆژنامـــە و گۆڤـــار و دەیـــان كەناڵـــی تەلەفزیۆنـــی كوردیمـــان هەیـــە، بەڵام 
بەداخـــەوە هەندێـــك جـــار دەبینیـــن كـــە یـــەك گۆتارمـــان نییـــە بەرامبـــەر بە 
دوژمنانمـــان، مـــن هەمیشـــە وتوومـــە پێویســـتە گوتـــاری ئێمە كوردســـتانی 
بێـــت نەك گوتارێك كە گوزارشـــت لـــە بەرژەوەندییەكی تایبەت و بەرتەســـكی 
حزبایەتـــی بـــكات، چونكـــە میللەتـــی گەیشـــتۆتە قۆناغێكـــی زۆر گـــەورە 
و پێشـــكەوتوو و ئامانـــج و بەرژەوەنـــدی و چارەنووسیشـــمان یەكـــە و بەنـــدە 
بـــە یەكگرتـــوو و تەبایـــی نێـــوان ریزەكانمـــان، پێویســـتە میدیـــا نەبێتە هۆی 
دڵخـــۆش كردنـــی دوژمنانمان بە ئێمە و هەندێك بۆشـــایی هەیـــە لە نێوانمان 
كـــە لـــە میدیاكان هەســـتی پێدەكرێـــت هیواداریـــن نەهێڵڕێـــت و پەیامەكەیان 

بێت. كوردســـتانی 

حەسەن شەریف: هونەرمەندە نەمرەكان 
گەنجینەیەكیان لە دوای خۆیان جێهێشتووە

سكارلیت لەگەڵ تۆڕە كۆمەڵایەتییەكان دۆست نییە
ئێســـتا سۆشـــیال میدیا بەشـــێوەیەكی گشـــتی بووەتـــە هۆكارێكی ســـەرەكی بەردەوام بوونـــی پەیوەندیی نێوان ئەســـتێرە 
هونەرییـــەكان و جەماوەرەكەیـــان و هـــەر لـــە رێـــگای ئـــەم تـــۆڕە كۆمەڵایەتییانـــەوە دواییـــن هـــەواڵ و چالاكـــی و 
بیروبۆچوونـــی خۆیـــان دەربـــارەی بابەتێكـــی دیاریكراوە دەخەنـــە روو و میدیاكانیش لەم رووە ســـوودیان لێ وەرگرتووە و 

بڵاویـــان كردۆتەوە.
ســـكارلێت جۆهانســـۆن كە بەشـــێكی فیلمەكانـــی فانتازیا و زانســـتییە بە پێچەوانـــەی زۆربەی ئەســـتێرەكانی دیكە بەوە 
ناســـراوە كـــە زۆر رقـــی لە تـــۆڕە كۆمەڵایەتییەكانـــە و حەز ناكات كاتی خۆی بەو شـــتانە بەســـەر بەرێـــت تەنانەت لێیان 
دوور دەكەوێتـــەوە، ســـەبارەت بـــەم بابەتـــە ســـكارلێت دەڵێ: تەكنۆلۆژیا بە گشـــتی و لەوانەش تـــۆڕە كۆمەڵایەتییەكان بۆ 
مـــن نییـــە، بۆیـــە هیـــچ گرنگییەكیـــان پێنـــادەم، چونكە كاتـــی تەواوم نییـــە بۆ ئەم شـــتانە و بۆ من گرنـــگ نییە كە 

بـــەردەوام لـــە پەیوەندیـــدا بم یـــان خەڵك لە ژیانمدا بەشـــداری بكـــەن و ئـــاگاداری وردەكارییەكانی بن.
ســـكارلێت هەروەهـــا دەڵـــێ: رەنگـــە بـــە هۆی جـــۆری فیلمەكانـــم ئەمە بـــەلای جەماوەرەوە تـــا راددەیەك ســـەیر بێت، 
بـــەڵام مـــن زۆر حـــەز لـــەوە ناكەم كاتی خۆم لەســـەر ئەنتەرنێتەوە بەســـەر بـــەرم، چونكە من هاوڕێ راســـتەقینەكانم 

لـــە واقعـــدا دەبینم نـــەك لە رێـــگای ئەنتەرنێتەوە، چونكـــە جیاوازییەكـــی زۆریان هەیە.

ژمارە )1143(  562017/10/24

ری
ونە
ه



57 ژمارە )1143(  2017/10/24

ری
ونە
ه

ئـــەوەی ژیانـــی  نـــاوداران دوای  لـــە هونەرمەنـــد و  زۆر 
هاوســـەری پێكدەهێنـــن، ئینجـــا زۆر نهێنـــی یەكتریـــان 
بـــۆ ئاشـــكرا دەبێـــت كـــە پێشـــتر ئـــاگاداری نەبـــوون، 
یـــان گوێیـــان لێـــی نەبـــووە هەرچەنـــدە لـــە چەندیـــن 
كاری هاوبەشیشـــدا بەشـــدارییان كردبێت و كاتێكی 
زۆریشـــیان بە یەكەوە بەســـەر بردبێت، بۆیە زۆریان 

تووشـــی شـــۆك دەبن.
 pinkvilla ماڵپـــەری  هەواڵێكـــی  بەپێـــی 
ئەســـتێرەی ناســـراوی بۆڵیۆد سەیف عەلیی 
تەمـــەن 47 ســـاڵ یەكێكـــە لەوانەی زۆر 
تەمبەڵ و عاشـــقی نووستنە تەنانەت 
 12 مـــاوەی  بـــۆ  جـــار  هەندێـــك 
كاتژمێری بـــێ پچڕان دەخەوێت، 
ئەمەش بووەتـــە مایەی بێزاریی 
خانمە ئەســـتێرەی بۆڵیۆد كارینا 
كاپـــور كە پێشـــتر ئـــاگاداری 
ئـــەم زانیارییە نەبووە دەربارەی 
هەرچەنـــدە  هاوســـەرەكەی. 
لـــە  بەهێـــز  پەیوەندییەكـــی 
ســـەیف  و  كارینـــا  نێـــوان 
عەلـــی خـــان هەبـــوو، بەڵام 
نەیدەزانـــی كـــە بەو شـــێوەیە 
عاشـــقی نووســـتنە، چونكە 
بە خۆی هەمیشـــە چوســـت 
وتانـــەی  ئـــەم  چالاكـــە،  و 
ســـەیف عەلـــی لـــە میانەی 
تایبـــەت  بەرنامەیەكـــی 
ئەســـتێرە  تێیـــدا  كـــە  هـــات 
داوەت  بۆڵیـــۆد  ناســـراوەكانی 
نهێنییـــە  لـــە  بـــاس  و  دەكات 
تایبەتییەكانـــی ژیانـــی خۆیـــان 
دەكـــەن، هـــەر لـــەو بەرنامەیەدا 
ســـەیف رایگەیاند كە لە ئێستادا 
ســـەرقاڵی ریكامـــە بـــۆ فیلمـــە 
نوێیەكەی بەناوی )شـــیف( كە لە 
دەرهێنانی رەجا كریشـــنا مینۆنە و 
بـــەر لـــە هەفتەیـــەك لـــە هۆڵەكانی 
ســـینەمای هیندســـتان نمایـــش كـــرا. 

كارینا كاپور نهێنییەكی 
هاوسەرەكەی ئاشكرا دەكات

رەگەزی )هێڵ(      لە شێوەكاریدا
رەگـــەزی  بـــۆ  پـــەل  شـــێوەكاری  هونـــەری  هەرچەنـــدی 
جۆربەجۆر بهاوێت، هەردەم ســـێ رەگـــەز هەن كە بنەڕەتین. 
هیـــچ جۆرێـــك لـــە هونـــەری شـــێوەكاری نییە باز بە ســـەر 
هـــەر ســـێ رەگەزی )هێـــڵ، رەنـــگ، قەبارە(دا بـــدات. جا 
بۆیـــە بە ئامانجی پـــەی بردن بە كرۆكـــی هونەری دیدەیی 
بـــە جۆرەكانـــی هونـــەری شـــێوەكاری دەڵێیـــن  ))بۆیـــەش 
دیدەیـــی، چونكـــە بـــە چـــاو )دیـــدە( دەبیندرێـــن و چێژیان 
لـــێ وەردەگیرێـــت((، پێویســـتە بینەری شـــەیدای ئەم جۆرە 
هونـــەرە تـــا رادەیەك لە رازی ئەو ســـێ رەگـــەزەی هونەری 
شـــێوەكاری بـــگات. ئەم وتارە بۆ قســـەكردن بە شـــێوەیەكی 
كـــە رەگەزێكـــی  بـــارەی هێڵـــەوە تەرخانـــە،  لـــە  بەرایـــی 

ســـەرەكییە لـــە ســـێكوچكە رەگـــەزی هونـــەری دیدەییدا.
هێـــڵ وەك چـــۆن لە ژیانی ئاســـایی و رۆژانـــەی مرۆڤدا، 
هەروەهـــا لە هەموو بوارێكی ژیانی مرۆڤایەتیدا نەخشـــی 
كارا و كاریگـــەری هەیـــە، بـــە هەمـــان شـــێوە و چڕتـــر لە 
هونـــەری شـــێوەكاریدا رۆڵێكـــی كارا و كاریگـــەری هەیە، 
بـــە تایبەتـــی لە گەڵاڵـــە بوونـــی بەرهەمی شـــێوەكاری و 
بەرجەســـتە كردنـــی ســـیماكەیدا. ئێمە ناچینە ســـەر رۆڵی 
هێـــڵ لە ژیانی ئاســـایی بەرەی مرۆڤایەتیـــدا، ئێرە بواری 
ئـــەوە نییە، تەنیا ئەوەندە دەڵێین هێڵ لە رووی زانســـتییەوە 
بریتییـــە لـــە كۆمەڵـــە خاڵێـــك، كـــە )زۆر و كـــەم بـــە پێی 
كـــورت و درێژیـــی هێـــڵ( بـــە دەم یەكەوە بـــە دوای یەكدا 
دێن. هێڵیش دوو جۆرە )راســـت، چەماوە(. شارســـتانیەتی 
رۆژهـــەڵات وابەســـتە بە هێڵـــی چەماوەیە، شارســـتانیەتی 
رۆژاواش وابەســـتە بـــە هێڵـــی راســـتە. ئـــەم بابەتی هێڵی 
راســـت و چەماوەیـــە لـــە وێنـــەی ئەلـــف و بێـــی )ئارامی 
و لاتینـــی( و لـــە هەموو كایەكـــی ژیان و بیـــر كردنەوەی 
گـــەل و نەتەوەكانـــی هـــەردوو لادا رەنگـــی داوەتـــەوە. زۆر 
دێـــژەی نادەمـــێ. ئامانجمـــە رۆشـــناییەك بخەمـــە ســـەر 
نەخشـــی كارای ئـــەم رەگـــەزە )هێـــڵ( لە گەڵاڵـــە بوون و 

خەمڵینـــی بەرهەمـــی دیدەییدا.
دەزگایەكـــی  لـــە  چ  شـــێوەكاری،  هونـــەری  شـــاگردی 
ئەكادیمیـــدا بێـــت یان لە لای مامۆســـتایەكی دەرەوەی ئەم 
جـــۆرە دەزگایـــەدا، ســـەرەتا قەڵەم و كاغـــەزی پێ دەدرێت 
و پێـــی دەگوترێـــت: »نیـــگار بكێشـــە.« نیگاریـــش چۆن 
دەكێشـــێ و بە چی؟ وا باوە مامۆســـتا مۆدێل )كەســـێكی 

رەگەزی )هێڵ(      لە شێوەكاریدا
زینـــدوو( یـــان ماتریـــاڵ )شـــتی بێگیـــان(ی دەخاتە بـــەر دەم 
و پێـــی دەڵـــێ: بڕوانە، ئـــەوەی بە چـــاو دەیبینی، بـــە قەڵەم 
نەخـــش و وێنەكـــەی لـــە ســـەر كاغەز بكێشـــە. بەم پرۆســـەیە 
دەگوترێـــت هێڵـــكاری )قەڵەمكێشـــی(. لێرەدا هێـــڵ بە تەنیا 
دەبێتـــە رەگـــەزی نەخشـــاندنی وێنـــەی بابەت )بـــە مۆدێل و 
بێگیانـــەوە(. لـــە هێڵكاریـــدا كـــە بـــەردی بناغـــەی هونەری 

شـــێوەكارییە، هێـــڵ تەنیا رەگـــەزی كارای نیگار كێشـــانە.
لـــە قۆناغێكـــی دواتـــردا، كە شـــاگرد لە دنیای هونـــەردا پلە 
و توانـــای هەڵدەكشێت،بڕســـتی مانـــۆری هونـــەری بەدەســـت 
دەهێنێـــت، خەیاڵ و واقیع ئاوێتە بە یەك دەكات، متمانەشـــبە 
خـــۆی دەكات، كـــە ئیدی ئەو هونەرمەند )یـــان هونەربەخش(
ێكـــی بـــواری شـــێوەكارییە، دەبینیـــن هێـــڵ ئامـــادە بوونێكی 
كارای لـــە كاری هونەریانـــەی ئـــەودا دەبێت.هێڵ هەردەم وەك 
رەگەزێكـــی ســـەرەكی )لـــە پاڵ هەردوو رەگـــەزی رەنگ + 
قەبارە( لە بەرجەســـتە كردنی بەرهەمـــی دیدەییدا دەمێنێتەوە. 
هیـــچ كاتێك هێڵ لە هونەری دیدەیی )هونەری شـــێوەكاری( 
دانابڕێـــت. بەڵكـــوو ناكـــرێ وێنـــای بەرهەمـــی شـــێوەكاری 
بكەیـــن كـــە لـــە هێڵ بەدەر بێت.ئـــەو هەم لە نەخشـــی بەرایی 
)ســـكێچ(دا و هەم لـــە دوایین گەڵاڵـــەی بەرهەمدا، بە گوڕ 

و تینـــەوە ئامادەیە.
هونەرمەنـــد هەیـــە هێـــڵ تەنیـــا رەگـــەزی كار كردنیەتـــی، 
هـــەر بە هێڵیـــش توانیویەتـــی بەرهەمی ناوازەی شـــێوەكاری 
بئافرێنـــێ. رەنگـــە دیارتریـــن نموونەلـــە مێـــژووی هونـــەری 
شـــێوەكاریی كـــوردی لـــەم بـــوارەدا، هونەرمەندی پێشـــەنگ 
)ئیســـماعیل خەیـــات( بێـــت، ئـــەو بـــۆ دەیـــان ســـاڵ تەنیا بە 
هێـــڵ تابلۆی دەكێشـــا. پشـــتی تەنیا بەم رەگـــەزەی هونەری 
شـــێوەكاری دەبەســـت. بەشـــی هـــەرە ســـەرەكیی خەرمـــان و 
مێـــژووی كار و داهێنانـــی ئـــەو بـــە هێـــڵ بەرجەســـتە بـــووە. 
ئەمـــە بۆ مێژووی هونەری شـــێوەكاریی كوردســـتان خاڵێكی 
ئەرێنییـــە، كە هونەرمەندێكی كورد یەك رەگەزی ســـەرەكیی 
هونـــەری شـــێوەكاریی بـــۆ دەیـــان ســـاڵ داهێنانـــی خـــۆی 
كردووەتـــە توخمێكـــی ســـەرەكیی كار و ئەفراندن. هاوكات ئەو 
بەرهەمانـــەی لـــە رووی ســـتاتیكا و ناوەرۆكـــەوە، هەڵگـــری 

گوتـــاری جـــوان و رەوانـــی دیدەیین.
ئەحمـــەد گونەشـــتەكین، گـــەورە شـــێوەكاری كـــورد و جیهان، 
هێـــڵ بـــە شـــێواز و تەكنیكێكـــی جیـــاواز بـــەكار دەهێنێـــت. 

بابەتێكمـــان  )گـــوڵان(دا  رابـــردووی  ژمارەیەكـــی  لـــە  وەك 
لـــە بارەیـــەوە نووســـی، ئـــەو بە هێـــڵ تابلـــۆ دەچنێـــت، تابلۆ 
دەبێتـــە رووبەرێكـــی مافـــوور ئاســـا، گونەشـــتەكین بـــە هێڵە 
رەنگ،نیـــگار )فیگـــەر(ی تێـــدا دەچنێـــت. ئەمـــەش بـــەكار 

بردنێكـــی داهێنەرانـــەی هێڵـــە.
لە ئاســـتی جیهاندا، هێڵ وەك رەگەزێكی ســـەرەكیی هونەری 
شـــێوەكاری، پێگەی دیاری هەیە. ئەگەرچی چەندین ســـەدە 
تێپەڕیـــون، بەڵام هێشـــتا هێڵكارییەكانی گەورە هونەرمەندانی 
شـــێوەكاری ســـەردەمی رێنیسانســـی ئەوروپـــا، وەك بەرهەمی 
نـــاوازەی هونـــەری دیدەیـــی لێیـــان دەڕواندرێـــت. بـــۆ نموونە 
ئەگـــەر چاو بـــە پەڕاوێكی تایبەت بە ژیـــان و بەرهەمەكانی 
)مایـــكل ئەنجیلـــۆ( یان )لیۆناردۆ داڤینشـــی(دا بخشـــێنی، 
هونەرمەنـــدە  دوو  ئـــەو  پەیكەرەكانـــی  و  تابلـــۆ  هاوشـــانی 
نـــاودارەی ئیتالیـــا و جیهـــان، هێڵكارییەكانـــی ئەوانیش جێی 
ســـەرنج و تێڕامانن. تەنانەت جاری وا هەیە لە هێڵكارییەكی 
)ئەنجیلـــۆ(ی پەیكەرتـــاش ورد دەبیتەوە،دەبینی ســـیمایەكی 
تایبەتـــی هەیە، هێندە بەرجەســـتە خۆ دەنوێنـــێ، خەیاڵت بەو 
ئاقـــارەدا دەچێـــت كـــە ئەو هێڵكارییـــەی ئەنجیلـــۆ دوو مەودا 
نییـــە، بەڵكـــوو چەشـــنی پەیكـــەر ســـێ مەودایـــە. ئەمـــەش 

ســـیحری هونـــەر تێكەڵ بـــە هێڵە.
لـــەوان بترازێ، ئێمە گـــەورە هونەرمەندانی دیكەی جیهانمان 
دیـــوە، كـــە مۆزەخانـــە و گەلـــەری و ســـاڵۆن و بـــازرگان و 
شـــەیدایانی هونـــەری شـــێوەكاری چ بایەخێـــك بـــە بەرهەمی 
هێڵكارییـــان دەدەن. ئەو بایەخ دانەش بـــە هێڵكاری بێ بنەما 
و لـــە خـــۆڕا نییـــە، بەڵكـــوو ئـــەوە ئاشـــكرا دەكات، هێڵ وەك 
رەگەزێكـــی ســـەرەكیی هونـــەری شـــێوەكاری چەنـــد گرنگ 
و بایەخـــدارە. مـــن لە ســـاڵانی حەفتای ســـەدەی رابـــردوودا، 
هێڵكاریـــی گـــەورە هونەرمەندانـــی عیراقم لـــە )مۆزەخانەی 
مۆزەخانەیـــەدا  لـــەو  دیـــوە.  پێشـــەنگ(دا  هونەرمەندانـــی 
هێڵـــكاری لـــە تەنیشـــت تابلۆوە دانـــدرا بوو، ئەمـــە بە واتای 
هێڵـــكاری لـــە رووی بەهـــای هونەرییەوە هاوشـــانی تابلۆیە. 
دێتـــەوە.  وا  هـــەر  هونەریشـــەوە  هەڵســـەنگاندنی  رووی  لـــە 
هونەرمەندێـــك كـــە لـــە هێڵكاریـــدا توانـــا و كارامـــە بێـــت، 
گومانـــی تێـــدا نییـــە لە گەڵاڵـــە كردنی بەرهەمـــی هونەری 
پەیكـــەر، ســـیرامیك، گرافیك..(یشـــدا كەســـێكی  )تابلـــۆ، 

كارامـــە و توانـــا دەبێت.

شاگردی هونەری شێوەكاری، 
چ لە دەزگایەكی ئەكادیمیدا 

بێت یان لە لای مامۆستایەكی 
دەرەوەی ئەم جۆرە دەزگایەدا، 

سەرەتا قەڵەم و كاغەزی 
پێ دەدرێت و پێی دەگوترێت: 

»نیگار بكێشە.« نیگاریش چۆن 
دەكێشێ و بە چی؟

هونەرمەند هەیە هێڵ تەنیا 
رەگەزی كار كردنیەتی، هەر بە 

هێڵیش توانیویەتی بەرهەمی 
ناوازەی شێوەكاری بئافرێنێ. 

رەنگە دیارترین نموونەلە 
مێژووی هونەری شێوەكاریی 

كوردی لەم بوارەدا، هونەرمەندی 
پێشەنگ )ئیسماعیل خەیات( 

بێت، ئەو بۆ دەیان ساڵ تەنیا 
بە هێڵ تابلۆی دەكێشا. پشتی 

تەنیا بەم رەگەزەی هونەری 
شێوەكاری دەبەست.


